КЈП ,,Водна Кула,,-с.Зрновци 
Бр.01-145/1
​05.06.2023год
Врз основа на член 19 и 29 ид Законот за јавни претпријатија ( сл.весник на РМ бр.38/96, бр.49/06 и 22/07) , согласно зaконот за именување и дополнување на Законот за јавни претпријатија ( Сл.весник на РМ бр.41/2014, 39/2016), Управниот одбор на КЈП ,,Водна Кула,,-с.Зрновци на седницата одржана на ден ​​05.06.2023 година донесе: 

СТАТУТ
КЈП ,,Водна Кула,,-с.Зрновци
I 
ВОВЕДНИ ОДРЕДБИ
Член 1


Со Статутот на КЈП ,,Водна Кула,,-с.Зрновци (во понатамошниот текст „Јавното претпријатие“)  се уредува организацијата и начинот на вршење на дејноста, управувањето и раководењето со Јавното претпријатие, општите акти и постапката за нивно донесување, како и други прашања од значење за извршување на дејноста и работењето на Јавното претпријатие.
Член 2


Јавното претпријатие е во сопственост на Општина Зрновци.

Советот на Зрнвци има права и обврски на основач спрема КЈП ,,Водна Кула,,-с.Зрновци.
Член 3


Јавното претпријатие се основа заради вршење дејност од јавен интерес.
Член 4


Во работењето на Јавното претпријатие, службен јазик е македонскиот јазик и неговото кирилско писмо, како и јазикот и писмото што го користат граѓаните како припадници на заедницата која со над 20% учествува во вкупниот број на жители на Општина Зрновци.
Член 5


При вработувањето во Јавното претпријатие, задолжително се применуваат критериумите и принципите со кои се обезбедува соодветна и правична застапеност на граѓаните кои припаѓаат на сите заедници.
II 
НАЗИВ И СЕДИШТЕ
Член 6
Називот на Јавното претпријатие е: Комунално јавно претпријатие “Водна Кула” – с. Зрновци

Скратениот назив на Јавното претпријатие е: КЈП ,,Водна Кула,,-с.Зрновци.  
Член 7


Седиштето на Јавното претпријатие е на ул.Илинденска бб во Општина Зрновци, Република Северна Македонија. 

За промена на називот и седиштето на Јавното претпријатие одлучува Управниот одбор на Јавното претпријатие по претходно добиена согласност на Советот на Општина Зрновци.
III
ПЕЧАТ И ШТЕМБИЛ
Член 8


Во своето работење Јавното претпријатие употребува печат и штембил.

Печатот има форма на круг во кој во е впишан текстот:  Комунално јавно претпријатие “Водна Кула” – с. Зрновци
.
Член 9


Јавното претпријатие има свој печат и штембил.Печатот има форма на круг со пречник од 20 мм,на кој со печатни букви на кирилица е испишан називот на јавното претпријатието,штембилот  има правоаголна форма и во него е впишан текстот: 

Комунално јавно претпријатие “Водна Кула” – с. Зрновци 
  Број______________ 
  _________________ година

          ЗрноЗРНОВЦИ              ____________            година
Член 10


Јавното претпријатие има амблем.

Амблемот има стандардна правоаголна форма со димензии 6 см висина и 10 см ширина во кој  внатрешниот дел симболично е претставена дејноста на Јавното претпријатие .Основата на амблемот е зелена боја на црвена основа.
Член 11


Начинот на употреба, ракувањето и чувањето на печатот и штембилот на Јавното претпријатие се регулира со одлука на Директорот на Јавното претпријатие, Закон и посебни акти на претпријатието.
IV
ЗАСТАПУВАЊЕ И ПРЕТСТАВУВАЊЕ
Член 12


Јавното претпријатие го застапува и претставува Директорот на Јавното претпријатие.

Директорот на Јавното претпријатие може по пат на писмено полномошно да овласти друго лице да го застапува и претставува Јавното претпријатие.

Содржината и обемот на овластувањето од став 2 од овој член ги определува Директорот на Јавното претпријатие.
V
ДЕЈНОСТ НА ЈАВНОТО ПРЕТПРИЈАТИЕ
Член 13


Јавното претпријатие е правно лице кое врши дејност  од јавен интерес чие вршење е во надлежност на Општина Зрновци.
Член 14
Во правниот промет со трети лица Јавното претпријатие настапува од свое име и за своја сметка. 
 За обврските преземени во правниот промет, Јавното претпријатие одговара со сиот свој имот.
Член 15

Претпријатието ги врши следните дејности кои се од посебен јавен интерес и му е доверено вршење на дејностите од јавен интерес на подрачјето на Општина Зрновци , и тоа :

35.Снабдување со електрична енергија, гас, пареа и климатизација

35.3. Снабдување со пареа и климатизација

36. Собрирање, обработка и снабдување со вода

36.0 Собрирање, обработка и снабдување со вода

37.Отстранување на отпадни води

37.0 Отстранување на отпадни води

38. Дејности за собирање, обработка и отстранување на отпад, обновување на материјали

38.1 Собирање на отпад

38.2 Обработка и отстранување на отпад

38.3 Обновување на материјали

39. Дејности за санација и останати услуги за управување со отпад

42.Нискоградба

42.2 Изградба на комунални објекти

42.9 Изградба на други објекти од нискоградба

42.91 Изградба на хидроградежни објекти

42.99 Изградба на други објекти од нискоградба, неспомнати на друго место

43 Специјализирани градежни дејности

43.2 Електроисталатерски, водоводни и канализациски инсталации и други градежни инсталатерски работи

43.22 Поставување на инсталации за водовод, канализација и инсталации

81.29 Останати услучи на чистење неспоманти на друго место ( пазарни услуги )

93.2 Забавни и рекреативни дејности

93.21 Дејности на забавни и тематски паркови

93.29 Останати забавни и рекреативни дејности, неспоманти на друго место

96.0 Други лични услужни дејности

96.03 Погребни и слични дејности (изградба, реконструкција, управување и одржување на гробишта )

Член 16


Јавното претпријатие дејноста од јавен интерес ја врши трајно и без прекин и неговата работа е јавна и транспарентна, во согласност со Законот за јавните претпријатија, овој Статут и други прописи со кои се уредуваат условите и начинот на вршење на дејноста од јавен интерес.

Претпријатието е должно да обезбеди јавност и транспарентност во своето материјално – финансиско работење, согласно Законот за јавните претпријатија, овој Статут и меѓународните финансиски стандарди за јавниот сектор.
VI
ОРГАНИЗАЦИЈА НА ЈАВНОТО ПРЕТПРИЈАТИЕ
Член 17


Јавното претпријатие, во вршењето на дејноста од јавен интерес, се организира на начин со кој се обезбедува единственост, ефикасност и максимален успех во процесот на работење.

Дејноста на Јавното претпријатие се организира во рамки на организациони единици, според однапред утврдена програма и план.
Член 18


Со организационите единици (сектори) од член 17 став 3 раководи Раководител кој го именува Директорот на Јавното претпријатие.

Организационите единици (сектори) дејствуваат во рамки на Јавното претпријатие и немаат својство на правни лица.
Член 19


Внатрешната организација на Јавното претпријатие подетално се уредува со акт за внатрешна организација на Јавното претпријатие.
Член 20


Основањето на нови организациони единици, спојување, укинување или поделба на постојните организациони единици, се врши со одлука на Управниот одбор на Јавното претпријатие, во согласност со програмата за работа и потребите и дејноста на Јавното претпријатие.
VII
ОРГАНИ НА ПРЕТПРИЈАТИЕТО
Член 21


Органи на управување со Јавното  претпријатие се: Управен одбор, Надзорен одбор и Директор.
Член 22
1. УПРАВЕН ОДБОР
Управниот одбор на Јавното претпријатие има пет члена.
Членовите на Управниот одбор ќе ги именува Советот на Општина Зрновци, со мандат од 4 години.
      Управниот одбор се состанува по потреба, а најмалку еднаш годишно.
      Управниот одбор донесува деловник за своето работење.
Член на управниот одбор може да биде именувано лице кое ги исполнува следните услови :

· Да е државјанин на Република Северна Македонија

· Да има стекнато најмалку 240 кредити според ЕКТС или завршен VII/1 степен на образование

· Во моментот на именување со правосилна судска пресуда да не му изречена казна или прекршочна сакција забрана за вршење на професија, дејност или должност.

· Минимум 3 години работно искуство, 

· Да поседува еден меѓуародно признат сертификат или уверение за активно познавање на англискиот јазик .
Член 23

Управниот одбор ги врши следните работи:
-го донесува Статутот на Јавното претпријатие;
-ги усвојува Програмата за работа и за развој на Јавното претпријатие;
-ја утврдува деловната политика на Јавното претпријатие;
-го усвојува тримесечниот извештај кој содржи показатели за финансиското работење, годишната сметка и извештајот за работењето на Јавното претпријатие;
-одлучува за употребата на средства остварени со работењето на Јавното претпријатие и покривањето на неговите загуби;
-ги донесува одлуките за инвестиции на претпријатието;
-ги утврдува цените на производите и на  услугите на претпријатието;
-одлучува за внатрешната организација на претпријатието;

-одлучува за службени патувања  во странство;
- Одлучува по приговори за заштита на правата на работниците во случаи утврдени со закон

- Донесува одлуки за вршење на попис на средствата, побарувањата и обврските

- Донесува одлуки за набавка на основни средства

- Разгледува барања од надлежни органи и институции на државата

-врши други работи утврдени со Статутот на Јавното претпријатие.

Член 24

Управниот одбор може полноправно да работи и да одлучува само ако на неговите седници се присутни повеќе од половината негови членови. Одлуките на Управниот одбор се сметаат за донесени ако за нив гласале повеќе од половината од сите членови на  Управниот одбор.
   Со работата на Управниот одбор раководи негов претседател.
   Претседателот на Управниот одбор го бираат членовите на Управниот одбор со мнозинство од нивниот вкупен број на гласови на својата прва седница.
    Мандатот на претседателот на Управниот трае 4 години со можност за негово повторно именување за уште еден мандат.
    Претседателот на Управниот одбор ги врши особено следниве работи:

      1.Ги свикува и раководи со седниците на Управниот одбор;

      2.Се грижи прашањата односно работите за кои одлучува Управниот одбор да бидат     целосно разработени за нив во интерес да се донесат правилни одлуки;

      3.Ги потпишува одлуките на Управниот одбор и се грижи за нивно извршување.

Член 25

Управниот одбор со одлука определува паричен надоместок за претседателот и останатите членови  на Управниот одбор,како и за претседателот и членовите на Надзорниот одбор.

Член 26

Начинот на  работата на Управниот одбор се утврдува со посебен деловник што го донесува Управниот одбор
Член 27
2. НАДЗОРЕН ОДБОР 
Надзорниот одбор врши контрола на материјално-финансиското работење на Јавното претпријатие.
Надзорниот одбор има 3 членови, кои ги именува Советот на Општината со мандат од 4 години. 
Членови на надзорниот одбор можат да бидат лица со високо образование, кои имаат знаење и професионално искуство, особено во дејноста на финансиското и сметководственото работење и кои ги исполнуваат условите определени во Законот за јавните претпријатија.
Надзорниот одбор се состанува задолжително, најмалку, 4 пати годишно. 
За членови на надзорен одбор може да бидат избрани лица кои ги сиполнуваат следните услови

· Да е државјанин на Република Северна Македонија

· Да има стекнато најмалку 240 кредити според ЕКТС или завршен VII/1 степен на образование

· Во моментот на именување со правосилна судска пресуда да не му изречена казна или прекршочна сакција забрана за вршење на професија, дејност или должност.

· Минимум 3 години работно искуство, 

· Да поседува еден меѓуародно признат сертификат или уверение за активно познавање на англискиот јазик .

Член 28
Надзорниот одбор ги врши следните работи:
-ги прегледува тримесечните извештаи кои содржат показатели за финансиското работење, годишните сметки и извештајот за работењето на Јавното  претпријатие што го подготвува директорот на претпријатието и по прегледувањето, му дава мислење на Управниот одбор во врска со тие документи;
-изготвува Извештај за прегледот на годишните сметки и на извештајот за работењето на Јавното претпријатие и со свое мислење го доставува до Министерот за финанси, а копија од тој извештај му доставува и на министерот надлежен за работите од соодветната област.   

Член 29
ДИРЕКТОР 
      Директорот на Јавното претпријатие го бира, односно го разрешува Градоначалникот на општина Зрновци со мандат од 4 години, врз основа на јавен конкурс,со право на  последователен избор.
Директор на Јавното претпријатие не може да биде член на Советот на општина Зрновци и градоначалникот на Општина Зрновци.
Директорот на Јавното претпријатие склучува договор со градоначалникот на Општина Зрновци со кој се уредуваат правата, обврските, одговорностите и овластувањата на директорот на Јавното  претпријатие. 
Директорот за својата работа одговара пред градоначалникот на Општина Зрновци и должен на секои три(3) месеци до градоначалникот на Општината и до Управниот одбор да доставува извештај за работата на јавното претпријатие.

Ако од извештајот за работата се утврдат недостатоци или неоправдани загуби во финансиското работење,директорот е должен да ги отстрани во наредните шест (6) месеци.
Член 30
Директорот на Јавното претпријатие ги врши следните работи:
-Го организира и раководи со процесот на работењето;
-Го обезбедува спроведувањето на одлуките и заклучоците на Управниот одбор;
-Учествува во спроведување на основите на програмата за работа и развој на претпријатието;
-Учествува во утврдувањето на критериуми за користење и располагање со средствата и употреба на средствата остварени со работењето на јавното претпријатие;

-Врши усогласување на деловната активност на јавното претпријатие;

-Го застапува и претставува јавното претпријатие спрема трети лица,предсудски и други органи и дава полномоштва на други лица;

-Донесува одлуки за потребите на нови вработувања;

-Донесува одлуки за распишување оглас за вработување на работници;

-Врши избор на пријавените кандидати по огласот и склучува договори за вработување;

-Донесува одлуки за престанок на договорите за вработување по разни основи согласност Законот.

-Предлага Правилник за внатрешна организација и Правилникот за систематизација на работните места на претпријатието;

-Донесува наредби,издава налози за извршување на одредени работи во јавното претпријатие;

-Учествува во работата на Управниот одбор без право на глас и дава мислење и предлози во врска со конкретни прашања;

-Ги именува и разрешува раководните работници во претпријатието;

-Донесува одлука за работното време на работниците и одмор во текот на работата;

-Донесува правила за работен ред и дисциплина; 

-Врши и други работи утврдени со Закон и овој Статут и другите акти на претпријатието.

Директорот на Јавното претпријатие одговара за резултатите од работењето и за законитоста во неговото работење, како и за штетата нанесена на претпријатието со неизвршување на одлуките и заклучоците на Управниот одбор на претпријатието и во други случаи согласно законот за Јавни претпријатија.
Член 31
             Директорот склучува  договор со Градоначалникот на Општината во кои поединечно се утврдуваат правата,одговорностите и овластувањата согласно закон.
Член 32
Директорот на Јавното претпријатие за својата работа одговара пред Градоначалникот на Општината.

VIII
РАКОВОДНИ РАБОТНИЦИ
Член 33

Раководни работници се работници со посебни овластувања и одговорности.

Раководните работници ги именува и разрешува Директорот на Јавното претпријатие.
Член 34

Раководните работници ја водат и организираат работата во рамки на добиените овластувања и ги спроведуваат налозите, упатствата и наредбите на Директорот на Јавното претпријатие.

Раководните работници се одговорни за резултатите и законитоста на работењето на секторот, односно одделението.

Условите за избор, овластувањата и одговорностите на раководните работници, како и описот на работните обврски се уредуваат со Правилник за внатрешна организација и систематизација на работни места.

IX
ПОМОШНИ ОРГАНИ И ТЕЛА
Член 35

За успешно функционирање и подобрување на работата на Јавното претпријатие, како и за остварување на одредени права, обврски и одговорности на работниците во Јавното претпријатие се формираат комисии:

Во Јавното претпријатие по потреба може да се формираат и други постојани и повремени комисии и работни тела.

Комисиите и работните тела ги формира  Директорот и Управниот одбор на Јавното претпријатие, секој во доменот на своите надлежности и овластувања.

Надлежноста, начинот на работа и другите прашања во врска со комисиите и работните тела се уредуваат со општ акт на Јавното претпријатие.


Постојани комисии се :

· Комисија за попис на суровини и материјали
· Комисија за попис на парични средства и благајна
· Комисија за основни срества и ситен инвертар
Повремените комисии се формираат по потреб

Бројот на членовите на комисија изнесува 3 члена 
X
ОПШТИ АКТИ НА ЈАВНОТО ПРЕТПРИЈАТИЕ
Член 36

Општи акти на Јавното претпријатие се:
1. Статут;
2. Правилник за внатрешна организација;
3. Правилник за организација и систематизација на работни места;
4.Правилник за висината на надоместоците за вршење на дејностите на Јавното    претпријатие;
5. Други акти во согласност со закон.
Член 37

Постапката за донесување, измена и дополнување на општите акти се покренува по иницијатива на Директорот, Управниот одбор и Надзорниот одбор на Јавното претпријатие.
Член 38

По прифатената иницијатива, стручната служба во рок од 30 дена го подготвува работниот текст на општиот акт.

Општите акти мора да бидат во согласност со законските прописи и со Стаутот.

Општите акти се објавуваат на огласната табла на Јавното претпријатие и влегуваат во сила со денот на објавувањето.

Општите акти за кои е потребна согласност од Советот на Општина Зрновци, ќе се применуваат по добивањето на согласност.
XI
РАБОТЕЊЕ НА ЈАВНОТО ПРЕТПРИЈАТИЕ
Член 39
Јавното претпријатие е непрофитно претпријатие.
Вишокот на неговите приходи над неговите годишни расходи ќе биде дел од буџетот на Општина Зрновци, додека евентуалниот кусок на негови приходи во однос на неговите расходи ќе се покрива со средства од буџетот на Општина Зрновци за тековната година. 
Член 40
За вршењето на дејностите на Јавното претпријатие ќе наплаќа надоместок од корисниците на услугите.
Висината на надоместоците за вршење на дејностите на  Јавното претпријатие  со своја одлука ќе се утврди според правилникот на Јавното претпријатие. 
Член 41
Средствата за работењето и развојот на  Јавното претпријатие се обезбедуваат од приходите кои тоа ги остварува со сопственото работење, од кредитни средства и од други извори во согласност со закон.
Член 42

Јавното претпријатие своето материјално – финансиско работење ќе го врши според меѓународните финансиски стандарди за јавниот сектор.

Јавното претпријатие има обврска да доставува шест (6) месечни извештаи до Советот на Општината Зрновци, кои ќе содржат показатели за финансиското работење на претпријатието.

Член 43

За позитивно работење и развој на Јавното претпријатие, односно за обезбедување на трајно и континуирано вршење на дејноста, квалитетот на услугите и зголемување на успешноста во работењето, Управниот одбор носи Програма за работа и развој на Јавното претпријатие, на предлог на Директорот.

Програмирањето на дејноста на Јавното претпријатие се врши за една или повеќе години.

Советот на Општина Зрновци дава согласност на Програмата за работа и развој на Јавното претпријатие.

За реализација на Програмата за работа и развој на Јавното претпријатие одговорен е Директорот на Јавното претпријатие.
XII
ЈАВНОСТ ВО РАБОТЕЊЕТО
Член 44

Јавното претпријатие го остварува и развива системот на информирање на корисниците на услугите како битна претпоставка за својата функција во Општина Зрновци.

Актите што се од значење за корисниците на услугите на Јавното претпријатие се објавуваат во Службениот гласник на Оштина Зрновци.

Јавното претпријатие е должно за својата работа, работење и развојни програми редовно да ја информира јавноста преку средствата за јавно информирање и на друг погоден начин.
Член 45

Јавното претпријатие е должно редовно, навремено, целосно и вистинито да ги информира работниците за сите прашања кои се битни за работата и развојот на Јавното претпријатие, како и за остварувањето на нивните права.

Работниците во Јавното претпријатие се информираат преку огласна табла, билтен, списанија и други форми на информирање.
XIII
ДЕЛОВНА ТАЈНА
Член 46

Како деловна тајна се сметаат сите информации, податоци и документи што ќе бидат означени како доверливи од страна на Јавното претпријатие и/или од надлежен орган.

Податоците што се сметаат за деловна тајна можат да се соопштат на трети лица само врз основа на одлука на Управниот одбор на Јавното претпријатие.

Како повреда на чувањето на деловна тајна, не се сметаат соопштувањата на информациите и податоците што се сметаат како деловна тајна, ако истите се соопштуваат на лица, органи и институции на кои истите можат да бидат соопштени врз основа на законски или други прописи.

Не се смета за повреда на чувањето на деловна тајна ниту соопштувањето на информациите и податоците што се сметаат за деловна тајна на седниците на Управниот одбор на Јавното претпријатие, ако таквото соопштување е неопходно заради вршење на нивните права и обврски.
Член 47

Информациите, податоците и документите што се сметаат како деловна тајна се чуваат одвоено од останатата документација на Јавното претпријатие.

Користењето на информации, податоци и документи што се сметаат како деловна тајна е дозволено само на овластени лица и само во просториите на Јавното претпријатие.

Оддавањето на деловна тајна претставува тешка повреда на работните обврски.

XIV   ОСТВАРУВАЊЕ И ЗАШТИТА НА ЈАВНИОТ ИНТЕРЕС ВО ЈАВНОТО ПРЕТПРИЈАТИЕ

Член 48
Во случај на нарушување на работењето,односно вршењето на дејноста на јавното претпријатие или ако јавното претпријатие не ги извршува со Закон утврдените обврски,а што не е последица на неизвршувањето на обврските од страна на основачот утврдени со актот за основање,основачот може да превзема мерки со кои се обезбедуваат услови за непречено работење на јавното претпријатие.
Член 49
      Под нарушување на работењето се подразбира:

-Необезбедување остварување на програмата за работа и развој (со што им се нанесува или може да се нанесе штета на корисниците на услугите);
-Промена на основната намена на средствата на јавното претпријатие и

-Промена на основните услови за работењето на јавното претпријатие.
Член 50

      Во случај на нарушување на работењето ,спрема јавното претпријатие,основачот може да ги превземе следните мерки:

1.Да го разреши Управниот одбор.

2.Да го разреши Надзорниот одбор.

3.Да ја промени организацијата на јавното претпријатие.

4.Да го запре од извршување актот на јавното претпријатие кој е спротивен на Законот.

5..Други мерки утврдени со посебен Закон со кој се уредуваат условите и начинот на вршење на одделна дејност од јавен интересна 
XV. Синдикат – Услови на работа на синдикатот

Член 51

Претприатието е должно да создаде услови за активноста на синдикатот во врска со заштита на правата на работниците од работните односи утврдени со закон и колективен договор.сат 1 од овој челн не може да се

Активноста на синдикатот во согласност со сав 1 од овој челн не може да се спречи со акт на претприатието.
Член 52
На барање н синдикатот претпријатието доставува податои и инфомации за оние прашања пто имаат најнепосредно влијание на мартијалната и социјалната положба на синдикатот (работниците) и ги разгледува мислењаа и предлозите на сидикатот во постапката на донесување на одлуи и решенија што имаат битно влијание на материјалната и социјалната положба, осносно во остварување на правата на работниците.



На синдикалниот преставник му се овозможуба непечено комуницирање со претпријатието или овластеното лице, кога тоа е неопходно за остварување на функцијата на синдикатот.

Член 53

Преставникот на синдикалната организација има посебна заштита и не може да биде повикан на одговорност, ниту доведен во понеповолна положба, вклучувајки го и престанокот на неговиот работен однос поради членство во синдикатот или учество во синдикалните активности со кои се штитат правата и интересите на работниците ако постапува во согласност со законот и колективниот договр,

Посебната заштита на преставникот на синдикатот трае за време на неговиот мандат од две години.
Член 54

Преставникот на синдикалната организација поради синдикалните активности со кои се штитат правата и интересите на работниците не може:
· Да биде распреден на друго работно место кај ист или друг работодавец

· Да биде утврден како технолошки вишок и распореден по тој основ

· Против него да се поведе постапка односно да му престане работниот однос со отказ.

Член 55

На преставникот на синдикатот треба да му се овозможи ослободување од работа за негово оспособување и ефикасно вршење на функциите на синдикатот.


Начинот, времето и условите за осободување од работа на синдикалниот преставник се уредуваат со колективниот договор на претприатиет        
                                                              XVI  ШТРАЈК 

Член 56

Рабтнивите правото на штрај го остваруваат во согласност со законот на јавните претпријатија и колективниот договор на претпријатието
Член 57

Ако работнивите во претпријатието одлучат  го користат правото на штрајл, најдоцна 7 дена пред денот кога имаат цел да најават штрајк треба на директорто на претпријатието да му достават писмено предупердување во кое диндикатот односно штрајкувачкиот одбор ќе ги изнесе причините за намерата да организира штрајк.
Штрајкувачкиот одбор, преставниците на управниот одбор и директорот се должни по редуперувањето да понудат предлог решение на спорт и со тој предлог да ги запознаат работниците и јавноста.
Синдикатот односно штајкувачкиот одбор ако донесат одлука да стапат во штрајк должен е одлуката за стапување во штрајк да ја достави до директорот ја претпријатието најмалку 7 денапред отпочување на штрајкот.
Член 58
Штрајкувачкиот одбор и работниците кои учествуваат во штрајкот должни се штрајкот да го организираат и да превземат мерки со кои ке обезбеда физичка сигурност на вработените, заштита на опремата и инсталациите како и извршување на обврските спрема граѓаните, правните лица и државните органи.

Член 59
Оснивачот утврдува кои лица носители  носители на раководни функции односно лица од кои зависи техничко технолосхкиот процес и се од незаменлицо значење за одвивање на дејноста на претпријатитето не можат да учествуваат во штрај и пропишува кои се нивни обврски и како да постапуваат во случај на штрајк на претпријатието
XV
ПРЕОДНИ И ЗАВРШНИ ОДРЕДБИ

Член 60

Со усвојување на овој Статут престаниува да важи Статутот на Комуналното јавно претпријатие “Водна Кула” Зрновци заведен под БР. 01-96/1 од 26.08.2020 год
Член 61

Општите акти предвидени со овој Статут ќе се донесат и усогласат во рок од 6 (шест) месеци од денот на влегувањето во сила на овој Статут.
Член 62

Овој Статут влегува во сила откако Советот на Општина Зрновци ќе даде согласност за него.









УПРАВЕН ОДБОР







                           Претседател


